
omnino hominum causam suarn prius in presenciam Judicis sui Ordinar» non 
inchouatam per modum huiusmodi Rescripti prosequi audeat. Propterea fìdelitatem 
vestram requiriraus et eidem nihilominus serie presencium comittimus, quatenus a 
modo deinceps dura et quando ac quotiescunque per prefatos exponentes, aut 
eorum alterum cum presentibus fueritis requisiti, omnes tales huiusmodi videlicet 
conquestuum et Rescriptorum Apostolicorum delatores, ne contra forraam huius­
modi statuti Regni nostri in causis ipsorum procedere audeant, per omnia graua- 
mina et queuis opportuna remedia cohercere et inhibere, transgressoresque hu­
iusmodi poena etiam in Decreto ipso nostro contenta modis omnibus punire et 
castigare debeatis et teneamini; aliud nullo modo facere presumatis; presentibus 
perlectis exbibenti restitutis. Datum Bude in festo beati Andree Apostoli. Anno 
Domini Milésimo quingentésimo decimo quarto.

(Sigillum Regium appressum .)

Orig. in Archivo Regni Croatiae. Priv. N. 127.

Anno 1515. Feria 5. post dominicani Quasimodo. Posonii.

V l a d i s l a u s  R e x  N o b i l i b u s  R e g n i  S l a v o n i a e  p r a e c i p i t ,  u t  a 

B a n o  r e q u i s i t i  p e r i c l i t a n t i  R e g n o  C r o a t i a e  t r a n s  S a v a m  

c o n t r a  T u r e  a s  s i n e  m o r a  a u x  i l i u m  f e r a n t .

Commissio propria Domini Regis.

Wladislaus, Dei gracia Rex Hungarie et Bohemie <fcc. Egregij et Nobiles 
lideles nobis dilecti. Merainimus, crebris iam vicibus vobis et scripsisse ac man­
dasse et per nuncios quoque vestros nunciasse, vt, dum et quocienscunque opus 
fuerit, et per tidelem nostrum Reuerendum in Christo patrem dominum Petrum 
Beryzlo, Episcopum Ecclesie Vesprimiensis, Thesaurarium nostrum ac illorum R e- 
gnorum nostrorum Dalmacie, Croacie et Sclauonie Banum requiremini, subito 
cum vniuersis gentibus vestris insurgere, ac ilio, quo Banus ipse iusserit, pro 
patrie istius et vestra defensione ire proficiscique deberetis. Tamen, vti intelligimus, 
vos alegantes talem subitam et frequentem insurrectionem profectionemque vltra 
Zawn vobis in derogamen vetuste consuetudinis vestre cedere, hactenus manda- 
tis in hac parte nostris parere et satisfacere minime voluissetis: quandoquidem 
probe considerare deberetis, quod frequentibus exeorsionibus et periculis, que 
Regno Croacie et proinde vobis tanquam vicinis et contiguis a Thurcis inferun-

